
 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                          Выпуск журнала № – 19   

Часть–9_ Апрель–2023                      
15 

2181-3187 

ORGANIK SINTEZ SANOATINING VUJUDGA KELISHI 

 

Barnoyeva Shahnozabonu Zafarovna 

Buxoro muhandislik-texnologiya instituti, Buxoro, O’zbekiston 

 

Kimyo sanoati — ogʻir sanoat tarmoqlaridan biri, xilma-xil kimyoviy 

mahsulotlar turlari: kon-kimyo xom ashyosi, asosiy kimyo mahsulotlari (ammiak, 

noorganiq kislotalar, ishqorlar, mineral oʻgʻitlar, soda, xlor va xlorli mahsulotlar, 

suyultirilgan gazlar va b.), plastmassa va sintetik smolalar, shu jumladan, kaprolaktam, 

sellyuloza atsetatlari, kimyoviy tola va iplar, plastmassa va shisha-plastiklardan 

materiallar va buyumlar, lok-boʻyoq materiallari, sintetik boʻyoqlar, kimyoviy 

reaktivlar, fotokimyo mahsulotlari, maishiy kimyo tovarlari va b. ni ishlab chiqaradi. 

K.s.ning mustaqil sanoat tarmogʻiga aylanishi sanoat toʻntarishi bilan bogʻliq. Sulfat 

kislota i. ch. boʻyicha dastlabki zavodlar 1740 y.da Buyuk Britaniyada (Richmond), 

1766 y.da Fransiyada (Ruan), 1805 y.da Rossiyada (Moskva gubernyasi), 1810 y.da 

Germaniyada (Leypsig yaqinida) barpo etilgan. 

Toʻqimachilik va shisha-oyna sanoatining rivojlanishi bilan soda ishlab 

chiqaradigan zavodlar qurildi. Bunday korxonalar — soda zavodlari Fransiyada 1793 

y.da (Parij yaqinida), Buyuk Britaniyada 1823 y.da (Liverpul), Germaniyada 1843 y.da 

(Elba boʻyidagi Shyonebek sh.da), Rossiyada 1864 y.da (Barnaul)da qurildi. 19-asr 

oʻrtalaridan Buyuk Britaniya (1842), Germaniya (1867), Rossiya (1892)da sunʼiy 

oʻgitlar ishlab chiqaradigan zavodlar ishlay boshladi. AQShda K.s. Yevropa 

mamlakatlariga nisbatan kechroq paydo boʻldi, lekin 1913 y.ga kelib kimyoviy 

mahsulotlar i.ch. hajmi boʻyicha jahonda 1-oʻringa chiqib oldi. 

Oʻzbekistonda tegishli xom ashyo manbalari boʻlishiga qaramay 20-asrning 30-

y.larigacha K.s. deyarli yoʻq edi. 1910-y.larda ohak kuydirish, oʻsimlik boʻyogʻi olish, 

oltingugurt i.ch., ishqoriy moddalar tayyorlash, sovungarlik bilan shugʻullangan bir 

qancha kichik korxonalar (12 sovun zavodi, neftni haydash zavodi, 2 boʻyoq f-kasi) 

boʻlgan. 

Urushdan keyingi yillarda 1946 y.da Qoʻqon, 1957 y.da Samarqand superfosfat 

zavodlari ishga tushirildi va bu zavodlar respublika q.x.ning fosforli oʻgʻitlarga boʻlgan 

ehtiyojlarini taʼminlashga xizmat qildi. Buxoro viloyatida Gazli gaz koni ishga 

tushirilishi bilan tabiiy gazdan foydalanish asosida 1963 y.da Fargʻona azotli oʻgʻitlar 

zavodi, 1964 y.da Navoiyda kimyo k-ti ishlay boshladi. 

1958—65 y.larda Olmaliq konmetallurgiya kti qoshida sulfat kislotasi zavodi, 

Pop rezina oyoq kiyimlari zavodi, Yangiyoʻl gidroliz zavodi qurildi. 1965 y.da 

respublikada birinchi marta Fargʻona azotli oʻgʻitlar zavodida gʻoʻza bargini toʻkishda 

ishlatiladigan magnit xlorat defolianti ishlab chikarila boshladi. Jizzaxda plastmassa 

quvurlar zavodi (1972), 1973 y.da Olmaliqda ammofos ishlab chiqaradigan yirik 

korxonaning 1-navbati ishga tushirildi. 

20-asrning 90-y.lari boshiga kelib Oʻzbekiston Respublikasi iqtisodiyotida 

muhim oʻrinni egʻallagan K.s. barpo etildi. 1990 y.da 1762 ming t mineral oʻgʻitlar 

(100% oziq modda hisobi-da), 154,9 ming t sintetik smolalar va plastik massalar, 

1735,2 ming t sintetik ammiak, 2859 ming t sulfat kislota, 52,6 ming t kimyoviy tolalar 

va iplar, 226,2 ming t sintetik yuvish vositalari va sovun (yogʻ kislotalari 40% 

hisobida) va b. mahsulotlar ishlab chikarildi. 

"Oʻzkimyosanoat" kompaniyasi tarkibida 34 ta korxona, shu jumladan, 4 qoʻshma 

korxona ishlaydi (shulardan 22 tasi ochiq aksiyadorlik jamiyatlari (AJ)ga aylantirilgan) 

(2002). Ularning 20 dan koʻprogʻi yirik zamonaviy korxonalardir. 

Soda sanoatining Markaziy Osiyo mamlakatlarida yagona boʻlgan korxonasi — 

Qoʻngʻirot soda zavodi qurilishi 1995 y.dan boshlandi (yillik loyiha quvvati 210 ming 

t soda) va 2004 y.da ishga tushiriladi. 

Oʻsimliklarni himoya qilishning kimyoviy vositalari (defoliant, desikat, gerbitsid, 

insektitsid, foʻngitsidlar) Fargʻona "Azot" ishlab chiqarish birlashmasida (1965 y.dan, 

magniy xlorat defolianti), Navoiy "Elektrokimyo zavodi" AJ (1960 y.dan, gerbitsidlar 

— nitran, kotoraya, bronotak, insektitsidlar — fozalon, treflan va b.) ishlab chiqariladi. 

Respublika q.x.da oʻsimliklarni kasallik va zararkundalardan kimyoviy himoya 

qilishda koʻllaniladigan oltingugurt kukuni Shoʻrsuv kon-kimyo korxonasida hamda 

Muborak va Shoʻrtan gaz komplekslarada ishlab chiqariladi. 

Kimyoviy tolalar va iplar xilma-xil xalq isteʼmoli tovarlari i.ch.da keng 

qoʻllaniladi. Chirchiq "Elektrkimyosanoat" AJda kaprolaktam (1980 y.dan, yillik 

quvvati 70 ming t), Fargʻona kimyoviy tolalar zavodi (1959)da atsetat iplar, 

"Navoiyazot" AJda akril tolalari (1974 y.dan; yillik quvvati 23 ming t dan koʻproq), 

Fargʻona "Azot" ishlab chiqarish birlashmasida sellyuloza atsetati (yillik quvvati 42 

ming t) ishlab chiqariladi. Fargʻona furan birikmalari zavodi (1946)da sellyuloza 

mustaqilligini taʼminlash boʻyicha paxta lintidan sellyuloza i.ch. ga ixtisoslashgan 

quvvatlar barpo etilgan. Fargʻona kimyoviy tolalar zavodida kaprolaktamni qayta 

ishlab, kapron va iplar tayyorlashga imkon beradigan quvvatlar bor. 

